А Ж Р И М
     /ярашганлик муносабати билан жиноят ишини тугатиш тўғрисида/
	
2021 йил декабрь ойининг 29 куни жиноят ишлари бўйича Пешку туман суди, Пешку тумани “Боғимусо” МФЙ биносида, очиқ сайёр суд мажлисида, судья Ф.Икрамовнинг раислигида, судья ёрдамчиси Ш.Мубиновнинг котиблигида, Пешку туман прокурори Ш.Ҳикматов, гумон қилинувчи Р.М. ва унинг ҳимоячиси-адвокат Ж.Муродов, жабрланувчи Ж.Ў.нинг иштирокида,

1992 йил 04 ноябрь куни Бухоро вилояти, Пешку туманида туғилган, ўзбек, Ўзбекистон фуқароси, маълумоти ўрта-махсус, оилали, икки нафар фарзанди бор, судланмаган, якка тартибда меҳнат фаолияти билан шуғулланувчи, Пешку тумани “Боғимусо” МФЙ, Қассоблар қишлоғида яшовчи Р.М. га
нисбатан Ўзбекистон Республикаси ЖКнинг 109-моддаси 2-қисми билан юритилган 1-2011-2101/168-сонли жиноят ишини кўриб чиқиб, қуйидагиларни
А Н И Қ Л А Д И:

Суриштирув ҳужжатларига кўра, Р.М. 2021 йил 21 октябрь куни соат тахминан 22:00да ўзининг яшаш уйида турмуш ўртоғи Ж.Ў. билан ўрталарида келиб чиққан ўзаро келишмовчилик оқибатида жанжаллашиб қолиб, жанжал вақтида турмуш ўртоғи Ж.Ў.нинг бош ва юз қисмларига қўллари билан қасддан уриб, суд тиббий экспертиза хулосасига кўра, Ж.Ў.га соғлиғининг олти кундан ортиқ, аммо йигирма бир кундан кам бўлмаган муддатга йўқотилишига сабаб бўлган қасддан баданга енгил шикаст етказиш жиноятини содир қилганликда гумон қилинган.
Жабрланувчи Ж.Ў. судга ярашув тўғрисидаги аризасини тақдим этиб, гумон қилинувчи Р.М. айбига иқрор бўлиб, ўзини содир этган қилмиши учун турмуш ўртоғи ундан кечирим сўраганлигини, гумон қилинувчи Р.М. томонидан унга етказилган зарардан ихтиёрий воз кечишини, улар ўзаро ярашганликларини, ўрталаридаги ярашув ихтиёрий эканлигини, уни ярашиб кетишида четдан бирон-бир тазйиқ бўлмаганлигини, шунингдек унга Ўзбекистон Республикаси ЖПК 583-моддасининг 5-қисми талаби яъни, суд ярашувни тасдиқласа мазкур иш бўйича қайта илтимоснома бериш ҳуқуқини йўқотиши, келгусида Р.М.га нисбатан даъво қила олмаслиги тушунтирилганлигини баён қилиб, Р.М.га нисбатан юритилган жиноят ишини уларнинг ярашганликлари муносабати билан Ўзбекистон Республикаси ЖКнинг 661-моддасига асосан тугатишни сўради.
Гумон қилинувчи Р.М. судга ярашув тўғрисидаги аризасини тақдим этиб, ҳақиқатан ҳам айбига ихтиёрий равишда иқрорлик ва пушаймонлик билдириб, содир этган қилмишининг оқибатларини англаб етганлигини, жабрланувчига етказилган моддий ва маънавий зарарлар бартараф этилганлигини, улар ўзаро ярашганликларини, у билан ўрталаридаги ярашув ихтиёрий эканлигини, уни ярашиб кетишида четдан бирон-бир тазйиқ бўлмаганлигини, ярашувга розилигини баён қилиб, ўзига нисбатан юритилган жиноят ишини ярашув асосида тугатишни сўради.
Ўзбекистон Республикаси ЖКнинг 661-моддасига мувофиқ, 
ЖК 109-моддаси 2-қисмида кўрсатилган жиноятни содир этган шахс, агар у ўз айбига иқрор бўлса, жабрланувчи билан ярашса ва етказилган зарарни бартараф этса, ярашилганлиги муносабати билан жиноий жавобгарликдан озод этилиши мумкин.
Суд жабрланувчи Ж.Ў. ҳамда гумон қилинувчи Р.М.нинг ярашув тўғрисидаги аризаларини жиноят иши ҳужжатлари билан ўрганиб, Пешку туман прокурори Ш.Ҳикматовнинг жиноят ишини ярашганлик муносабати билан тугатиш ҳақидаги фикрини эшитиб, гумон қилинувчи Р.М. айбига ихтиёрий иқрорлиги, етказилган зарар бартараф этилганлиги, жабрланувчи ва гумон қилинувчига бирон-бир тазйиқ бўлмаганлиги, ярашув гумон қилинувчи ва жабрланувчининг хоҳиши билан бўлаётганлиги ҳамда Ўзбекистон Республикаси ЖКнинг 109-моддаси 2-қисмида назарда тутилган жиноят ЖКнинг 661-моддасига мувофиқ, ярашувга тушишини инобатга олиб, Ўзбекистон Республикаси Олий суди Пленумининг 2002 йил 25 октябрдаги “Ярашув тўғрисидаги ишлар бўйича суд амалиёти ҳақида”ги 27-сонли Қарорида берилган тушунтиришларга риоя қилган ҳолда гумон қилинувчи Р.М.га нисбатан юритилган жиноят ишини ярашганлик муносабати билан тугатишни лозим топди.
Ўзбекистон Республикаси ЖПКнинг 84-моддаси 4-қисми, 585-586 моддаларига амал қилиб, суд

Ўзбекистон Республикаси ЖК 109-моддасининг 2-қисми билан гумон қилинувчи Р.М. билан жабрланувчи Ж.Ў.нинг ўзаро ярашганлиги муносабати билан Р.М.  жиноий жавобгарликдан озод қилинсин.
Р.М.га нисбатан Ўзбекистон Республикаси ЖК 109-моддасининг 2-қисми билан юритилган 1-2011-2101/168-сонли жиноят иши ҳаракатдан тугатилсин.
Ажримдан норози тараф шу суд орқали 20 /йигирма/ кун ичида Бухоро вилоят суди апелляция судлов ҳайъатига хусусий шикоят қилишга, прокурор эса хусусий протест келтиришга ҳақлидир.

Раислик қилувчи                                         /имзо/			Ф.Икрамов

Нусхаси аслига тўғри: _____________________________





